
Otaskíwáw 
 
Ni nisitawinénán óma píci tipáskánik Manitoba ékota ékípé tápitaw ayácik óhi 
Iskonikana ká isinikátéki ókik Anishnaabeg, Anisininewak, Dakota Oyate, Dene éko 
Nehethowuk Oskánésiniwak. 
 
Éko mína ni nisitawinénán óma óta píci tipáskánik Manitoba ékota óma é itácik éko ékí 
wíkicik anikik Mikosípiy Ápitawikosisának ká iticik. 
 
Éko mína ni nisitawinénán óma óté píci tipáskánik kíwétinok Manitoba ékwánima 
kayásk oci éko kiyápic otaskíwáw anikik Inuit ininiwak ká iticik. 
 
Nikisténiténán anihi éko kawisk nikinawápaténán Kici Okimáwiwin Asotamátowina éko 
nika tápitawi kawisk witatoskémánánik anikik Anisinápéwak, Kíwétinowininiwak éko 
anikik Ápitawikosisának inikok kakinaw awiyak kita tápwétak ta otinak óma, Mino 
Kakécihitowin kita nócitániwak éko kita tápitawi mámawatoskátániwak ékwéniw.   

Acronyms 
 

Full Text Acronym 

Association of Manitoba Museums AMM 

Assembly of Manitoba Chiefs AMC 

Calls for Justice CFJ 

Calls to Action CTA 

Child and Family Services CFS 

Downtown Community Safety Partnership DCSP 

Fetal Alcohol Spectrum Disorder  FASD 

Manitoba First Nations Police Service MFNP 

Manitoba Inuit Association MIA 

Manitoba Keewatinowi Okimakanak Inc. MKO 

Manitoba Métis Federation MMF 

Métis Nation Heritage Centre MNHC 

Missing and Murdered Indigenous Women and Girls MMIWG 

National Centre for Truth and Reconciliation NCTR 

Royal Canadian Mounted Police RCMP 

Southern Chiefs’ Organization SCO 

Treaty Land Entitlement TLE 

Truth and Reconciliation Commission TRC 

United Nations Declaration on the Rights of Indigenous Peoples  UNDRIP 

University College of the North UCN 

Oníkánakiso Omámawasinahikéwin: Anima oci ká 
Nócitániwak Mino Kakécihitowin óta Manitoba 
 
Anima ká Nócitániwak Mino Kakécihitowin Kici Okimáwi wanasowéwin nisitaninam éko 
tápwétan óma Manitoba askíy ká itakik kayásk ita Ininiwak ékí oci ayácik kita otácihocik. 
Éko mína anima Act ká itakik nisitawinam ókik Kici Okimáwiwin Manitoba Government 
ékípé minopanihikocik, éko kiyápic ékwánima, aspin óté otánák kákípé nakiskátocik éko 
paminihitocik kita mámawi mino ayániwak ákótowinik éko asotamátowinik isis ókik oci 
Anisinápéwak éko kakinaw anikik Oskánésininiwak ota ká ayácik. Éko mína anikik 
Manitoba Government nisitotamwak óma ókik Anisinápéwak óta Canada pakwanta 
nanátok ékí isi wanitótácik ta kitimahicik aspin óta kákí mámawiy takosikik Akámaskík 
oci Émistikósiwak. Ká ápatak kici okimáwin wanasowéwin, nitóci kiskéniténán óma mino 
kakécihitowin ká nócitáyák kita minopaniw kisáspin wí kisténimitwáki ókik 
Anisinápéwak, kakinaw ininiwak éko ta nisitawinikátéki kayásk otitátisiwiniwáw, ká isi 
píkiskwécik, kayásk isicikéwina, éko piko kita nisitotakik ési atoskémakak anima mino 
kakécihitowin wina inikok kita nisitotakik tánisi óma ká isi wanátát óta pimácihona aspin 
kákí takosik óta ana Émisitikósiw. 
 
Anikik Manitoba Indigenous Reconciliation éko Northern Relations (IRNR) 
éminwénitakik óma ékwáni tépakop mámaw óhi Mino Kakécihitowin tanto askíy 
ácinókéwi masinahikanwa ékí pakitinakik piko ana awiyak ta wápatak ta ayamitát. 
Anima ácinókéwi masinahikan wésám piko átotami anihi kákípé nócitácik Truth and 
Reconciliation Commission of Canada’s (TRC’s) 94 Calls to Action (CTA) ká itakik, éko 
ékíwí nóté kítwám papéyatak ta kinawápatakik tánisi óma kákí itótácik ta ispanihikocik 
anikik awásisak kákí otinicik wíkiwák oci éko nántáw wánaw pakánta ité ékí itotahicik ta 
natawi kiskinawámácik anima Émistikósínak.   
 
Óma ácinókéwimasinahikan níso kékwána átotamwak óta tánisi éko kékwána ká 
nócitácik mékwác éko kékwána óté níkánik káwí ati nócitácik kita kawisk paminakik. 
Nistom átotamwak anihi oski paminikéwi nócitáwina kákí mácitácik anikik Manitoba 
Government óma ká askíwaki Aníki Písim 2021, éko Niski Písim 31, 2022, éko anima 
kotak iskawác átotamwak kákí isi paminikéwin nócicikécik émwés akimit ana Aníki 
Písim 2021. 
 
Kita Nócitániwaki Kici Kékwána: Kákípé isi kiskénitákok éko énisitawinak awa Manitoba 
Government óma wésám mitoni pápakán ékípé isi kinawápamicik éko paminicik anikik 
kakinaw Anisinápéwak éko kotakak itowa Ininiwak óta anohc Manitoba pimácihóna, 
okimáwi wanasowéwin, ké isi sóniyákét kita oci pamihisot éko ká isi paminit anté 
níkánakisowéwi paminikéwikamikwa, kákí isi wícikáték anima Kici Masinahika 42 CTA 
ká itakik. Nikí wítatoskémánánik anikik nanátok ká isi wícihiwéwi paminikécik éko anikik 
ká mámawatoskátakik paminikéwina kita ánimótakik anihi kékwán pítos wéciy isi 
kinawápanicik ókik Ininiwak anihi oci awásis mino paminikéwin, kiskinawámátowina, 
mino ayáwin, wanasowátowina, opíkiskwéwiniwáw éko ká isi kiskénitakik kayási 
pimácihóna.    

Anima CTA ká itakik: Mino Kakécihitowin ita ká ánimócikáték ékota wícikátéwa kákípé 
isi nócicikéyák kita mino wítatoskémitoyák éko kita minwákátoyák piko ana ininiw, éko 
kakinaw awiyak kita kisténimit éko pá péyakwan kita iténitákosicik óta opimácihoniwáw 
isi. Anikik Manitoba Government, kákí wícéwákanitocik ta mámawatoskátakik óméniw, 
kí mácitáwak anima mino kakécihitowin kita níkánastániwak óma ká isi kinawápamit éko 
paminit Ininiw mwéci ká itainahikáték anta TRC’s CTA masinahikan ká itakik. 
 
Mina kotaka kékwána é ánimócikátéki ‘Oski Mino Kakécihitowin Nócitáwina’ ékota 
takonwa éko mína ékota masinahikátáwa anihi nanátok nócitáwina kákí mácitáyák kita 
níkánastáyák anima mino kakécihitowin éko mina awasimé kita itótamák anihi ká 
itasinahikátéki anta TRC’s CTA ká itakik. Éko mína ékota ati tako masinahikátéw tánisi 
ká isi paminakik ókik Manitoba anima kákí pimi ayámakak nipowáspinéwin ákosiwin 
COVID-19 éko tánisi ké isi paminakik anima mino kakécihitowin ékwéniw oci. 
 
Kákí akimit Niski Písim 2022, anima ká Nócitániwak Mino Kakécihitowin Kici Okimáwi 
ká itakik kí méskwatasowániwan ékota ta nócitániwak anima Calls for Justice (CFJ) ká 
itakik anikik oci Missing and Murdered Indigenous Women and Girls (MMIWG) éko 
ékwánik kita níkáni kinawápamicik óma káwi nócitániwak mino kakécihitowin. Éko mína 
ékota iskawác kí ati tako masinahikátéw tánisi káwí isícikátakik ta isi nócitácik, taka 
kocitácik nanátok isi éko kita nakáskakik óma kita póni kitimahicik wéká nisiwanácihicik 
anikik Ininíwi iskwéwak éko ékwani isi nanátok kiskénitamona kita mínicik nántaw kita 
itótakik ékwéniw oci ókik National Inquiry éko CFJ ká iticik. 
 
Éko iskawác kékwána óta é masinahikátéki ácinókéwi masinahikan ékwani óté níkánik 
isi kinawápatamwak, éko tánisi ké isi paminakik éyako kiskénitamona ókik Manitoba 
Government kita ati mino níkánastácik ákótowina kí ápacitátwáki ta níkánístamákocik 
anina mino kakécihitowin óta ká ayáyak píci tipáskánik.   

 


